
Rusiyanın Vladimir şəhərindən 
Təranə Xəlilova dövlətimizin başçı-
sına minnətdarlığı bu sözlərlə ifadə 
edir: “Əziz Prezidentimiz. Sizə olan 
minnətdarlığımı sözlə ifadə etməkdə 
çətinlik çəkirəm. Sizin gördüyünüz 
işin dəyəri olduqca böyükdür. Bu 
günlərdə özümü çox xoşbəxt hiss 
edirəm. Bu Sizin sayənizdədir. Allah 
Sizi, bütün ailə üzvlərinizi qorusun. 
Mən Qarabağ bölgəsində doğul-
masam da, bütün bu illər ərzində 
oranın işğal altında olması daim 
səadətli anlarıma kölgə salıb. Allah 
Sizin kölgənizi Azərbaycanın başı 
üzərindən əskik etməsin. Sizə nə 
qədər təşəkkür etsəm, yenə də azdır. 
Çox sağ olun. Nə yaxşı ki, varsınız”.

Almaniyanın Köln şəhərindən 
Rəşad Quliyev: “Hörmətli cənab 
Prezident. Sizin komandanlığınızla 
rəşadətli Azərbaycan Ordusunun əldə 
etdiyi üstünlüklər və qələbə xəbərləri 
Dünya Azərbaycanlıları Assambleyası 
üzvlərini də son dərəcə sevindirir. 
İllərdir həyata keçirdiyiniz uğurlu xa-
rici siyasətiniz bu gün də öz bəhrəsini 
verir. Biz də dünya azərbaycanlıları 
olaraq bu siyasətinizi dəstəkləyirik və 
bu yolda üzərimizə düşən öhdəlikləri 
layiqincə yerinə yetirməyə çalışırıq. 
Qeyd etmək istərdim ki, biz də öz 
növbəmizdə Ermənistanın işğalçılıq 
siyasətini, vandal rəftarını, terrorçu 
və antihumanist addımlarını dün-
ya ictimaiyyətinə çatdırırıq. Son 
günlərdə informasiya müharibəsi 
zəminində bu təşəbbüslərimizi 
intensivləşdirmişik. Nəzərinizə 
çatdırmaq istərdim ki Sizin “Qarabağ 
Azərbaycandır!” şüarınız beynəlxalq 
aləmdə devizimizə çevrilib. Dünya 
azərbaycanlıları yekdilliklə Sizin ar-
xanızdadır. Hörmətli cənab Prezident, 
dünya azərbaycanlıları birmənalı 
şəkildə Sizin mövqeyinizi dəstəkləyir 
və erməni işğalçılar işğal olunmuş 
əraziləri tərk etməyənədək durmaq 
yox, ancaq irəli getmək lazımdır.

Qazaxıstanın Almatı şəhərindən 
Qəhrəman Sadiyev yazır: 
“Möhtərəm Prezident, cənab Ali 
Baş Komandan. Biz xaricdə yaşa-
yan azərbaycanlılar son günlərdə 
Azərbaycanın işğal altında olan 
Dağlıq Qarabağ və ətraf rayonların-
da Sizin rəhbərliyinizlə ordumuzun 
terrorçulara qarşı apardığı mübarizədə 
Sizi dəstəkləyirik. Uzun illər düşmən 
tapdağı altında inləyən torpaqlarımı-
zın azad olunması naminə apardığı-
nız ədalətli mübarizədə Sizinləyik 
və hər zaman Sizin yanınızda 
olduğumuzu bəyan edirik. Qürurla, 
mətanətlə döyüşməyə, torpaqlarımızı 
düşmənlərdən azad etməyə son damla 
qanımıza qədər hazırıq”.

İsrailin paytaxtı Təl-Əvivdən 
David Rafaeli: “Hörmətli cənab 
Prezident. 2019-cu ildə ölkənizə 
səfərim zamanı Azərbaycanın 
güclü və qüdrətli ölkəyə çevrilməsi 
istiqamətində hər yerdə mərhum 
atanızın əməyini və hazırda Si-
zin səylərinizi gördüm ki, bunu 

da çox yüksək qiymətləndirirəm. 
Səfərim zamanı çox zəngin tarixə və 
mədəniyyətə sahib bir ölkə gördüyüm 
üçün xoşbəxt idim. Azərbaycanda 
İsrail Dövlətinə və yəhudi icmasına 
qarşı gördüyüm xoş münasibətə görə, 
cənab Prezident, Sizə xüsusi təşəkkür 
edirəm. Bütün bu faktlar məndə 
Azərbaycan və onun vətəndaşları 
haqqında yalnız müsbət fikirlər 
yaradıb.

Sizə və ailənizə cansağlığı və 
xoşbəxtlik arzulayır, Tanrıdan torpaq-
larınızın müharibələr olmadan tam 
sülh şəraitində Azərbaycan ərazisinə 
qayıtmasını diləyirəm.

Bir daha təşəkkür edirəm”.
Lənkərandan Elxan Mahmudo-

vun məktubunda deyilir: “Hörmətli 
cənab Prezident. Bu məktubu Sizə 
sevinc və vüqardan qəhərlənərək 
yazıram. Lovğalanaraq “biz qalib 
millətik, bizim qurduğumuz isteh-
kamları dünyanın heç bir ordusu 
dağıda bilməz” deyən erməni dığa-
larına sentyabrın 27-də Azərbaycan 
Ordusu layiqli cavab verdi. Düşmənin 
ağızdolusu danışdığı istehkamlar 
qısa müddətdə darmadağın edildi, 
bir sıra kəndlərimiz işğaldan azad 
olundu. Xalq Sizin arxanızdadır, 
cənab Prezident. Xalq Sizin iradənizə, 
mətnliyinizə güvənərək son damla 
qanına qədər vuruşmağa hazırdır. 
Bu xalqın qəlbində Sizin heykəliniz 
ucalmışdır.

Zəfər bizimlədir. Qarabağ 
Azərbaycandır!”

Qusardan Yuri Kərimov: 
“Cənab Ali Baş Komandan. Bu 
gün doğma torpaqlarımızın mənfur 
düşmənin işğalından azad edilməsi 
üçün verdiyiniz əmr şanlı Ordumuzun 
həyata keçirdiyi uğurlu əməliyyatlarla 
başa çatdırılır. Düşmənin ordusu 
darmadağındır, onlarla döyüş tex-
nikaları məhv edilir. Biz qusarlılar 
inanırıq ki, Azərbaycan xalqının 30 
illik nisgilinə Sizin rəhbərliyinizlə 
son qoyulacaq və bütün torpaqları-
mız işğaldan azad ediləcək. Gələcək 
nəsillərin xoşbəxtliyi üçün atılan bu 
addım xalqımız tərəfindən böyük 
qələbə sevinci ilə qeyd ediləcəkdir. 
Azərbaycan Ordusu Sizin Ali Baş 
Komandanlığınızla düşmən üzərində 
layiqli zəfər çalacaq. Bu zəfər 
Azərbaycan xalqının tarixinə qızıl 
hərflərlə yazılacaqdır.

Bu müqəddəs işinizdə Ulu Tanrı 
Sizə yardımçı olsun. Allah Sizi qoru-
sun”.

Zaqataladan Şəfa Əmirxanova 
yazır: “Hörmətli cənab Prezident.

Bu gün Azərbaycan xalqı-
na yaşatdığınız qürura görə Sizə 
minnətdarlığımızı bildiririk. Sizin 
verdiyiniz hər bir əmri, tapşırığı 
dəstəkləyirik. Çünki, bütün bunlar 
Azərbaycanın mənafeyinə xidmət 
edir, bizi uğurlara daşıyır. Azərbaycan 
xalqının birliyi, Ordumuzun qüdrəti 
qarşısında düşmən tab gətirə bilməz. 
Son günlər cəbhədə baş verən 
döyüşlər bunu bir daha sübut etdi.

Torpaqlarımızın azadlığı yolun-
da hər birimiz canımızı verməyə 
hazırıq. Şüarımız birdir: Qarabağ 
Azərbaycandır!”.

Şamaxıdan Sərvan İsmayılov: 
“Möhtərəm Prezident, cənab Ali Baş 
Komandan. Ordumuzun düşmənin 
ön xəttini bir neçə saata darmadağın 
etməsi göstərdi ki, bizim üçün işğal-
çıları torpaqlarımızdan təmizləmək 
mümkündür. Bu cür mükəmməl, bu 
cür nizami Ordunun yaranması Sizin 
qətiyyətinizin, mahir komandanlıq 
istedadınızın nəticəsidir.

Əziz Prezidentimiz, bu haqq 
yolunda Sizə və şanlı Ordumuza 
uğurlar arzu edir, dualarımızın Sizinlə 
olduğunu bildirirəm. Otuz illik 
Qarabağ həsrətinə son qoymaq üçün 
gördüyünüz işlər tarix dərsliklərində 
əsrlər boyu öyrəniləcəkdir”.

Bakı şəhərindən Alışan Sü-
leymanovun yazdığı məktubda 
deyilir: “Hörmətli cənab Prezident. 
Vətənimizin müstəqilliyi və bütövlü-
yü uğurunda zəhmətiniz hədsizdir.

Erməni qəsbkarları tərəfindən 
ölkəmizin işğal altına salınmış torpaq-
larının azad edilməsi üçün Sizin prin-
sipiallığınız xalqımızı ruhlandırır, se-
vindirir. Qarabağı erməni əsarətindən 
qurtarmaq barədə əzmkarlığınız 
və siyasi döyüşkənliyiniz bizim 
xoşbəxtliyimizdir, qürurumuzdur.

Allah Sizi, Ordumuzu, xalqımızı 
sevindirsin.

Tanrı Sizə, Ordumuza və xalqımı-
za yar olsun”.

Bərdə rayonundan İlham 
Mustafayev dövlətimizin başçısına 
təşəkkürün bu sözlərlə çatdırır: 
“Hörmətli Prezident, cənab Ali Baş 
Komandan.

Erməni işğalçılarına qarşı apardı-
ğınız haqq mübarizənizi dəstəkləyir, 
Azərbaycan xalqına qələbə arzulayı-
ram.

Ağdam rayonundan məcburi köç-
kün kimi tezliklə öz doğma torpaq-
larımıza qayıdacağımız anı həsrətlə 
gözləyirəm.

Tanrı tezliklə qələbə gününü qeyd 
etməyi bizə nəsib etsin. Sizə, Ordu-
muza və xalqımıza güvənirəm”.

Ağcabədidən Yusif 
Qəhrəmanov: “Möhtərəm cənab 
Prezident. Sizin qətiyyətinizlə yazılan 
yeni tarix həm də dünyanın axarını 
dəyişəcək. Hamı hadisələrə yeni 
gözlə baxacaq. Ləyaqətli, ədalətli, 

sülhsevər Azərbaycanı dəstəkləyən 
ölkələr haqqın harada olduğunu 
bilirlər.

Bir vətəndaş kimi yaşadığımız 
hisslərə görə Sizə minnətdarlığımı 
bildirirəm. 30 illik həsrətimizə son 
qoyaraq torpağlarımızı düşmənlərdan 
aldınız.

Sizi və Azərbaycan xalqını təbrik 
edirəm”.

Saatlıdan Vüqar Məmmədov 
yazır: “Möhtərəm Ali Baş Komanda-
nımız. 30 ilə yaxın bir zamandır ki, 
hamımızın nigaranlıqla və həsrətlə, 
lakin böyük ümidlə gözlədiyimiz 
bu günləri bizlərə yaşatdığınız üçün 
Sizə böyük minnətdarlığımı və 
təşəkkürümü bildirirəm.

Siz, şanlı müzəffər ordumuzla 
birgə tarix yazdınız, cənab Prezident. 
Bu, Yeni Azərbaycan tarixidir. 30 il 
sonra yuxularımız gerçəkləşir. Buna 
görə xalqımız Sizi daim qəlbində ya-
şadacaqdır. Adınız qızıl hərflərlə tarix 
kitablarımıza yazılacaq, qəlblərimizə 
həkk olacaqdır.

Siz, müstəqil və müasir 
Azərbaycanın əfsanəvi qəhrəmanı, 
ulu öndər məktəbinin layiqli varisisi-
niz. Sizin “Qarabağ Azərbaycandır!” 
şüarınız min illərin şüarı ola-
caqdır. Bu qətiyyətli şüarla, bir 
qəhrəman sərkərdə kimi başladığınız 
əməliyyatın uğuru və zəfərimiz daim 
yaşayacaqdır.

Siz xalqın qürur mənbəyisiniz. 
Mən Sizinlə fəxr edirəm, cənab 
Prezidentim. Rəhbərliyinizlə silah-
lı qüvvələrimizin qəhrəmancasına 
döyüşərək, qanı və canı ilə alınan tor-
paqların böyük sevincini bölüşür, Sizi 
və Mehriban xanımı təbrik edirəm, 
uğurumuzun davamlı olmasını və 
bayrağımızı Şuşa və Xankəndidə 
dalğalandırmaq ümidi ilə ayrılıram.

Eşq olsun Sizə, Ali Baş Ko-
mandanımız. Yaşasın müstəqil 
və müasir Azərbaycan! Qarabağ 
Azərbaycandır!”.

Biləsuvar Orxan Qubadlı da 
sevinc və minnətdarlıq hisslərini 
dövlətimizin başçısı ilə  bölüşüb: 
“Hörmətli cənab Prezident. 
Göstərdiyiniz qətiyyətə, xalqımız 
üçün etdiyiniz hər bir işə görə Sizə 
dərin minnətdarlığımı bildirirəm. 
Rəhbərlik etdiyiniz bir ölkədə 
yaşamaqdan qürur duyuruq. Hamı-
mız yaxşı bilirik ki, indi Sizin üçün 
qayğılı bir vaxtdır. Amma böyükdən 

kiçiyə bütün insanlar Sizinlə 
birlikdədir.

Torpaqlarımızın qaytarılmasını 30 
il gözlədik və indi şərəfli bir yoldayıq. 
Xalqımız mübarizəmizdə sona qədər 
Sizinlədir. İnşallah, qələbə bizimlədir. 
Allah Sizi və əsgərlərimizi qorusun!

Cənab Ali Baş Komandan, hər 
an silaha sarılıb Vətənimiz uğrunda 
vuruşmağa hazırıq”.

Salyan rayonundan Xalidə 
 İslamova: Hörmətli cənab Prezident.

İlk öncə Sizi salamlayır və əldə 
etdiyiniz nailiyyətlərə görə Sizi təbrik 
edirəm. Mən Salyan rayonundan yazı-
ram. İstər bir dövlət başçısı və ya bir 
Ali Baş Komandan kimi öz üzərinizə 
düşən vəzifəni layiqincə və artıqla-
ması ilə yerinə yetirib, daim xalın ar-
xasında olursunuz. Güclü siyasətiniz 
və dövlətə, millətə, Vətənə, xalqa 
olan dərin sevginizin gücündən çox 
uğurlu addımlar atıb, torpaqlarımı-
zı yağı düşmənin əlindən alırsınız. 
Vətən demək, xalq deməkdir. Xalq 
isə torpaq deməkdir. Çünki bir xalq, 
millət və gələcək nəsillər bu torpaq-
larda yetişir. Bu gün işğal altında 
olan torpaqlarımızı aldığınız və ərazi 
bütövlüyümüzü qoruduğunuz üçün 
Sizə çox minnətdaram.

Yevlaxdan Şakir İmanov yazır: 
“Möhtərəm cənab Prezident. Artıq 
illərlə gözlədiyimiz gün gəlib çatıb. 
Biz Sizə inanırıq və Sizin yanı-
nızdayıq. Sizin uğurlu siyasətiniz 
nəticəsində Azərbaycan Ordusu for-
malaşmışdır. Həmin siyasət və güclü 
Azərbaycan Ordusu ilə bütün işğal 
altında olan torpaqlarımızı işğaldan 
azad edəcəyik. Bu gün bizə yaşatdı-
ğınız bu sevincə görə Sizə təşəkkür 
edirik.

Cənab Prezident, bu gün hər biri-
miz bu Vətən Müharibəsində qələbə 
qazanmağımız üçün əlimizdən gələni 
edirik. Azərbaycan xalqı daim Sizinlə 
fəxr edib, edir və edəcək. Biz inanırıq 
ki, yaxın zamanda üçrəngli bayrağı-
mız zəbt olunmuş torpaqlarımızda 
dalğalanacaq”.

Siyəzəndən Xancan  Hüseynov 
Prezident İlham Əliyevə 
minnətdarlığını bu sözlərlə ifadə 
edir: “Hörmətli cənab Prezident, 
möhtərəm Ali Baş Komandan. 
Torpaqlarımızın azad edilməsi 
münasibətilə Sizi və Şanlı Ordumuzu 
təbrik edirəm, bütün əsgər balalarımı-
zı bağrıma basıram.

Cənab Prezident, İnşallah, Şuşada, 
Cıdır düzündə Bayrağımızı ucaldaq, 
qoy Paşinyan və onun quldur dəstəsi 
görsün ki, Şuşada məclis qurub 
kabab yeməklə, orada rəqs etməklə 
Azərbaycan xalqına meydan oxuma-
ğın qarşılığı nə imiş!”

Laçın rayonundan məcburi 
köçkün Tapdıq Abbasovun 
məktubunda deyilir: “Cənab 
Ali Baş Komandan. Laçın ra-
yonundan məcburi köçkünəm. 
Sumqayıt şəhərində müvəqqəti 
məskunlaşmışam. Ermənistan 
ordusunun vəhşiliyini öz gözlərimlə 
görmüşəm və mənim doğma Laçınım 
da erməni işğalı altındadır.

Hörmətli Prezident, cənab Ali 
Baş Komandan, Sizin rəhbərliyinizlə 
Azərbaycan xalqının tarixi, əzəli-
əbədi torpağı olan Dağlıq Qarabağ 
və ətraf yeddi rayon Ermənistan 
ordusunun işğalından azad olunacaq-
dır. Bundan ötrü əks-hücum əmriniz 
hamımızın ürəyindən oldu. İllərlə bu 
günün həsrətində olmuşam. Qələbəyə 
köklədiyiniz Azərbaycanın nizami 
Ordusu torpaqlarımızın işğaldan azad 
olunmasında qəhrəmanlıq göstərir, 
yenilməz əzmkarlıqla vuruşur.

Siz ulu öndərimiz Heydər 
Əliyevin oğlusunuz. Ulu öndərimizin 
adını, şərəfini uca tutursunuz, onun 
siyasi kursunu ləyaqətlə davam 
etdirirsiniz. Siz xalqımızın nicat yeri, 
döyünən ürəyisiniz. Uca Tanrı Sizi 
qorusun, Allah Sizə yar olsun.

Hədsiz ürəkaçan işlər məhz Sizin 
rəhbərliyiniz sayəsində bərqərar 
olmuşdur. Xalq-dövlət birliyi, 
möhtəşəm Vətən sevgisi məhz Sizin 
müdrik siyasətinizin nəticəsidir.

Müəllim işləmişəm. 73 yaşım 
var. Fəaliyyətim dövründə dərs 
dediyim şagirdləri elini-obasını, 
Vətənini, dövlətini sevən ruhda 
tərbiyə etmişəm. Onlar arasında Ordu 
sıralarında vuruşan, rayon, respublika 
səviyyəli kadrlar yetişmişdir. İndi 
Vətənimizdə müharibə gedir. Həmişə 
olduğu kimi, Vətən savaşında da 
Sizin arxanızdayam, bundan şərəf 
duyuram. Əsgərlərimizin yanında 
olmağa hazıram.

Hörmətli cənab Prezident, 
Sizin rəhbərliyinizlə otuz illik Vətən 
həsrətimin sonu çox yaxındadır. 
Qələbə müjdəsi və Sizə cansağlığı 
arzulayıram. Uca Tanrı Sizi qorusun. 
Allah Sizə yar olsun!”.

Ağdaşdan Samir İsrəfilov yazır: 
“Möhtərəm Prezident, cənab Ali Baş 
Komandan. Mən Ağdaş rayon sakini 
olaraq 27 sentyabr tarixindən əzəli və 
əbədi düşmənlərimiz olan ermənilərin 
torpaqlarımızdan çıxarılması üçün 
şanlı ordumuza verdiyiniz əmrdən 
çox şad oldum. Rəhbərliyinizlə şanlı 
ordumuzun qələbə müjdəsini bizlərə 
çatdırmağınızdan ailəlikcə çox sevi-
nirik. İnanıram ki, hamı kimi mənim 
də 30 illik Qarabağ həsrətimə Sizin 
komandanlığınızla son qoyulacaq.

Möhtərəm Ali Baş Komandan, 
Qələbənin çox yaxında  olduğuna 
və Qarabağ torpağına bir daha 
ayaq basacağıma inanıram. Allah 
Azərbaycan xalqını qorusun. Qarabağ 
Azərbaycandır!”.

Qazaxdan Könül Kərimova: 
“Hörmətli cənab Ali Baş Komandan. 
Uzun illərdir ki, Azərbaycanımızın 
Qarabağ bölgəsi işğal altındadır. 27 
ildən sonra doğma torpaqlarımızın 
azad edilməsi ilə bağlı verdiyiniz əmr 
bütün azərbaycanlılar kimi mənim 
də ürəyimcədir. Hər birimizin Sizin 
aldığınız qərarları dəstəklədiyimizi 
və yanınızda olduğumuzu demək 
istəyirəm. Bu çətin, eyni zamanda, 
şərəfli yolda Allah köməyimiz olsun. 
Allahın izni ilə yaxın zamanda bütün 
Azərbaycan xalqına böyük qələbə 
xəbəri verəcəyinizə inanır və həmin 
xəbəri səbirsizliklə gözləyirik.

Yaşasın Azərbaycan əsgəri! 
 Yaşasın cənab Ali Baş Komandan!”.

Bakıdan Gözəl Xasıyeva yazır: 
“Cənab Prezident İlham Əliyev. 
Nəhayət ki, gözlədiyimiz gün gəldi, 
torpaqlarımızın azadlığı uğrunda 
Ordumuz ayağa qalxdı. Qələbə günü 
uzaqda deyil. Bir şəhid anası kimi, ən 
böyük arzum axır ki, gerçəkləşir: yağı 
düşmən Qarabağımızdan qovulur.

Qarabağ azad olunan gün bütün 
şəhid ruhları bayram edəcək. Bu arzu-
ma çatmağa da çox qalmayıb.

Mən şəhid Milli Qəhrəman Samir 
Xasıyevin anasıyam. Ali Baş Ko-
mandanımız, Qələbə xəbərini Sizin 
elan edəcəyiniz günü səbirsizliklə 
gözləyirəm.

Qələbə Bayrağını Qarabağda 
ucaltmaq şərəfinə Siz layiqsiniz, çün-
ki məhz Sizin qətiyyətli, uzaqgörən 
siyasətiniz xalqımızı Qələbəyə qovuş-
duracaq.

Çox sağ olun, əziz Prezidentim!”.

Azərbaycan Prezidenti və Silahlı Qüvvələrin Ali Baş Komandanı İlham 
Əliyevin müzəffər ordumuzun yeni yaşayış məntəqələrinin və stra-
teji mövqelərin işğaldan azad etməsi haqqında xalqa müraciətində 

səsləndirdiyi xəbərlər, Hadrut qəsəbəsinin, Çaylı, Yuxarı Güzlək, Gorazıl-
lı, Qışlaq, Qaracallı, Əfəndilər, Süleymanlı, Sur kəndlərinin işğaldan azad 
edilməsi kimi tarixi qələbə ölkəmizdən kənarda yaşayan həmvətənlərimiz 
tərəfindən də böyük sevinc və qürur hissi ilə qarşılanmaqdadır. 

Qardaş Türkiyənin Samsun 19 Mayıs 
Universitetinin kafedra müdiri  professor 
Azər Qasımzadə bildirir ki, bu gün 
Azərbaycan Ordusunun döyüş meydanında 
qazandığı qələbə əsgərlərimizin üstünlüyü-
nün təsdiqidir. Azərbaycan əsgərinin yüksək 
mənəvi psixoloji keyfiyyətləri də təsdiq edir 
ki, qələbə bizimlədir. Cənab Prezidentin 
dediyi kimi, bu gün işğaldan azad edilmiş 
torpaqlarda Azərbaycan bayrağı dalğalanır. Bu 
gün Azərbaycan əsgərləri bizim işğal edilmiş 
torpaqlarda ermənilərin qazdıqları səngərlərdə 
keşik çəkirlər – onlar bizim yox, biz onların 

səngərlərində, biz onların postlarında, biz 
onların tanklarında. Qənimət kimi götürül-
müş hərbi texnikadan indi biz istifadə edirik. 
Onların tankları indi döyüş meydanında onlara 
qarşı vuruşur. Budur Azərbaycan Ordusunun 
üstünlüyü, bizim üstünlüyümüz.

Azər müəllim onu da bildirir ki, bu 
gün Qara dəniz bölgəsinin ən böyük 
şəhəri olan Samsunda yaşananlar, sam-
sunluların Azərbaycan xalqına verdiyi 
dəstək bütün diplomatik əlaqələrin fo-
nunda bir-birinə qardaş olan Türkiyə və 
Azərbaycan münasibətlərinin böyüklüyünü 

bir daha təsdiq etməkdədir. Samsunluların 
Azərbaycan Ordusunun sentyabrın  27-dən 
başlayan əks-hücum əməliyyatlarını uğurla 
davam etdirilməsini alqışladığını, xalqı-
mızın torpaqlarımızın azadlığı uğrunda 
mübarizəsinin böyük sevgi ilə qarşılandı-
ğını bildirmişdir. O, qeyd etmişdir ki, indi 
Azərbaycandan aldığımız qələbə xəbərləri 
bayram əhvalı və möhtəşəm tədbirlərlə qar-
şılanmaqdadır. Ermənistanın Azərbaycana 
qarşı yeni təcavüz aktı başladılanda Sam-
sun Milli İradə Platformasının (SAMİR) 
təşkilatçılığı ilə “Böyük Cami” önündəki 
meydanda baş tutan izdihamlı tədbirdə 
Azərbaycanın haqlı mövqeyi müdafiə edildi. 
Az sonra Azərbaycanı dəstəkləmək üçün 
“Qardaşlıq zamanıdır” şüarı ilə bütün şəhəri 
əhatə edən avtoyürüş təşkil edildi. Keçirilən 
dəstək aksiyalarında Azərbaycanın haqq 
işinə dəstək verilmiş, erməni işğalçılarının 
işğal etdiyi ərazilərdən dərhal geri çəkilməsi, 
regionun yenidən sülh və sabitliyə qovuşma-
sı tələb  edilmişdir. 

Ermənistan son hücumları ilə bir daha 
bölgədəki sülh və əmin-amanlığa ən bö-
yük təhdid olduğunu göstərdi. Dünya 
ictimaiyyətinin biganəliyindən ruhlanan 

Ermənistan, bütün beynəlxalq konvensiya-
lara məhəl qoymayan hücumlarını artıraraq, 
mülki yaşayış məntəqələrini raket atəşləri ilə 
vurmaqda davam edir. Biz Vətəndən uzaqlar-
da yaşasaq da aldığımız xəbərləri həyacanla 
izləyir, Ermənistanın təcavüzkar hücumlarını 
pisləyir, dövlətimizin və xalqımızın yanın-
da olduğumuzu bildiririk. Dünyanın bütün 
ölkələrini, bütün vicdanlı insanları işğala və 
zülmə qarşı mübarizədə Azərbaycanın yanında 
olmağa çağırırıq. Nəhayət ki, işğalçı ilə işğala 
qarşı mübarizə aparanlara fərq qoymayan 
Fransa kimi erməni havadarları bilməlidir 
ki, Azərbaycan əsgəri öz torpağı uğrunda 
vuruşur, öz torpaqlarını azad edir. Qarabağ 
Azərbaycandır.

Türkiyənin Ağdəniz Universiteti-
nin Azərbaycan əsilli professoru Tərlan 
Məmmədov bildirir ki, Ordumuzun Qarabag 
uğrundakı döyüşlərdəki zəfərini alqışlayır, bu 
münasibətilə bütün xalqımızı təbrik edirəm. 
30 ilə yaxın bir dövrdə gözlədiklərimizin 
reallığa çevrilməsi, bu uğurların sonu olaraq 
çox yaxın bir zamanda doğma torpaqlarımızın 
düşmənlərdən təmizlənməsi ilə bitəcəyi günü 
səbirsizliklə gözləyirik. 

Möhtərəm Prezidentimiz və Ali Baş 

Komandan İlham Əliyevin “hər gün cəbhədən 
xoş xəbərlər gəlir” deyimini ruh yüksəkliyi ilə 
qarşılayır və indi hər açılan səhərin yeni müjdə 
ilə gələcəyini gözləyirik. Cənab Prezident 
beynəlxalq qurumlara və düşmənin havadar-
larına Azərbaycanın öz haqlı mövqeyindən 
dönməyəcəyini qətiyyətlə bildirdi. Doğrudan 
da, əgər Ermənistan bundan sonra da itkilərə 
məruz qalmaq istəmirsə, bölgədə sülhün 
bərqərar olmasının tərəfdarıdırsa ərazilərimizi 
qeyd-şərtsiz tərk etməlidir.

Uzun illərdir ki, Yaponiyada və Ame-
rikda çalışmışam. 20 il müddətində hər dəfə 
ölkəmizə gələndə hava limanından başlayan 
təəssüratlarım mənə sevinc yaşadıb. Ola bilsin 
ki, burada yaşasaydım bu inkişafı görmək bir 
az çətin olardı, amma az müddətli bir ayrılıq-
dan sonra gördüklərim sevinc dolu bir heyrət 
yaradır. Ölkəmizin ildən-ilə necə dəyişdiyini 
görməkdən, gözəl və qüdrətli bir məmləkətə 
çevrilməsinə şahidlik etməkdən qürur duy-
muşam. Eyni zamanda xarici ölkələrdə də 
Azərbaycanın adının tanınması, onun uğurları 
haqqında eşitdiklərimiz bizi sevindirib. 

 Artıq 6 ildən çoxdur ki, Turkiyənin 
Ağdəniz Universitetində çalışıram. Burada 
yeni növ koronavirus (COVID-19) əleyhinə 

yaşıl bitkidən vaksin alınmasında tədqiqatları 
uğurla davam etdirməkdəyik. Artıq 2 vaksin 
nümunəsi heyvanlar üzərində test edilib. 
COVID-19 kimi gözəgörünməz bir düşmənlə 
mübarizəmizin uğurlarına inamım qədər 
də erməni qəsbkarları üzərində qələbəmizə 
böyük inamım var və  əminəm ki, erməni 
işğalçıları üzərində qələbə xalqımızın, eləcə 
də Azərbaycanın haqq işinə dəstək olanların 
və bundan sevinənlərin daha böyük uğuru 
olacaqdır. 

Yeri gəlmişkən, bizə qardaş dəstəyi 
göstərən Türkiyə dövlətinə və xalqına 
minnətdarlığımı bildirmək istəyirəm. Eyni 
zamanda, demək istəyirəm ki, haqq işimizi 
müdafiə edən türk qardaşlarımızın əvəzsiz 
dəstəyini sözlə ifadə etmək mümkün deyil. 
Hadisələr də göstərdi ki, iki dövlət – bir 
millət anlamının tarixi uğuru zaman keçdikcə 
daha böyük dəyər qazanmaqdadır. Bu dəyər, 
şübhəsiz ki, dini, dili, mədəniyyəti ortaq 
olan xalqlarımızın qədim tarixinin ən dəyərli 
töhfələridir. Böyük Qələbə yaxındadır. Qara-
bağ bizimdir və həmişə bizim olacaq.

Namiq QƏDİMOĞLU, 
“Xalq qəzeti”

Azərbaycan Ordusunun cəbhədə Ermənistan 
silahlı qüvvələrinə sarsıdıcı zərbələr vur-
ması, bir sıra yaşayış məntəqələrini azad 

etməsi, əldə etdiyi digər qələbələr vətəndaşlarımız, 
xaricdə yaşayan soydaşlarımız, həmçinin bir sıra 
digər ölkələrin vətəndaşları tərəfindən böyük 
sevinclə qarşılanır. Onlar sevinc və qürur hisslərini 
Azərbaycan Prezidenti, Silahlı Qüvvələrin Ali Baş 
Komandanı İlham Əliyevə yazdıqları məktublarda 
ifadə edirlər. AZƏRTAC Prezidentin saytına istinadla 
həmin məktubların bir neçəsini təqdim edir.

Prezidentə yazırlar: 
Göstərdiyiniz qətiyyətə, xalqımız üçün 
gördüyünüz işlərə görə Sizə minnətdarıq

